
     Залда, матур итеп бизәлгән чыршы янында 3 бала һәм тәрбияче.

ТӘРБИЯЧЕ:  Хөрмәтле әти-әниләр. Сезне чын күңелдән Яңа ел белән котлыйбыз, озын гомер, тазалык, йортыгызга иминлек теләп, бәйрәмебезне башлыйбыз.

Менә минем ярдәмчеләрем – 

Алар миңа булышты.

Йөгерделәр, чаптылар,

Чыршыны бизәштеләр.

Ерак – ерак җирләрдән 

Кунакларны дәштеләр.

Кыш бабабызда килер, 
Җырлап, биеп тә йөрер.

Һөнәр күрсәткәннәргә

Тәмле бүләкләр бирер.

Кадерле ярдәмчеләрем,

Серегезне ачыгыз.

Чыршы бәйрәменә диеп, 

Кемне дәште, кайсыгыз?

РЕГИНА:   Әкияттән безнең янга

                    Чыгалмый Кызыл Калфак

                     Бүре куып җитмәсә

                     Киләчәк ул киләчәк

КАМИЛ:  Шүрәле килмәкче иде, 

                 Килмәве дә бар аның.

                 Быел тагын берәр Былтыр
                 Кыстыргандыр бармагын

КАМИЛӘ:  Әгәр кунаклар килмәсә,

                     Берседә җыйналмаса.

                     Кыш бабай безгә кермичә,

                    Үтеп китәр ләбаса.
ТӘРБИЯЧЕ:   Чү, туктагыз, кемдер килә

                         Кулына кәрҗин тоткан ул.

                        Бу – Кызыл Калфак, әкияттән 

                        Бәйрәмгә дип чыккан ул.
БЕРНИЧӘ БАЛА БЕЛӘН КЫЗЫЛ КАЛФАК  КЕРӘ.

КЫЗЫЛ КАЛФАК  - ГӨЛҮСӘ

· Урман юлыннан дусларым

     Алып килделәр менә

     Киләләр икән алар да

     Яңа ел бәйрәменә

ТӘРБИЯЧЕ: - Туктагыз әле, тукта,
                          Кем ул анда – офыкта.

                         Кемнәр белән, күр әле

                        Бу бит безнең Шүрәле

БЕРНИЧӘ БАЛА БЕЛӘН ШҮРӘЛЕ – АЛСУ КЕРӘ

· Мине Былтырдан коткарды

     Шушы нәни дусларым

     Көлдереп алырмын сезне 

     Авыртсада бармагым

ТӘРБИЯЧЕ: Киләсе кунакларыбыз килеп бетте, ахры. Гадел син ни дисең?
· Озак тормас, тиздән

     Кыш бабабызда килер.
     Җырлап – биеп күрсәткәннәргә 

     Тәмле бүләкләр бирер

АНСАР:   Каршылыйк дуслар бергәләп

                 Яңа ел килә безгә

                  Менә күпме кунак килгән

                 Әйләнә - тирәбезгә.

ЗИФА:    Яңа елның бәхетле ел

               Буласын без беләбез

              Шуңа күрә җырлап – биеп

             Яңа елга керәбез
“БИЕРГӘ БАС ТА СИН” – урында җырлы бию.

“КАЙДА БЕЗНЕҢ КУЛЛАРЫБЫЗ?” – шылтыравыклар белән, урында җырлы бию.

БУЛАТ:  Бакчадагы йомшак карны

                Тәгәрәтеп уйныйбыз

                Кыш бабайдан, карлы көннән

                Никтер бер дә  туймыйбыз

Ф. ИЛЬЯС:  Кыш бабай, Кыш бабай,

                      Безгә кунакка килә.

                     Килмәс иде, безнең белән

                      Аның биисе килә.
РҮЗӘЛ:  Суык бабай, кил безгә
                Яңа ел бәйрәменә

                Чыршы әйләнәсендә

                Җыр җырлап әйләнергә

КЫШ БАБАЙ КЕРӘ. КЫШ БАБАЙ БЕЛӘН БЕРЛЕКТӘ ЧЫРШЫ ӘЙЛӘНӘСЕНДӘ  “Чыршыкай” ҖЫРЫН ҖЫРЛАП ӘЙЛӘНҮ.

ЗИФА, РЕГИНА, КАМИЛӘ, АЛИНӘ рус халык биюен бииләр

ТӘРБИЯЧЕ:  - Яңа елга әкиятсез генә кереп булмас, без сезгә матур әкиятне уйнап күрсәтик әле.
“Кабартма” әкиятен уйнау. Х. Гадел – кабартма
                                                Бабай – Камил

                                                Әби – Камилә 

                                                Тиен – Булат

                                                Бүре – Г. Гадел

                                                Аю – Рүзәл

                                                Төлке – Зифа

· Әби кабартма пешергән. Бераз суынсын диеп тәрәз төбенә куйган икән, кабартма сикереп тә төшкән, тәгәрәп тә киткән. Бара – бара, урман сукмагына килеп җиткән.

(Биеп килгән кабартма каршына Тиен очрый) 

· Исәнме, Кабартма. Мин сине ашыйм. 

· Ашамый тор, мин сиңа җырлап күрсәтим:

Әбидән дә качтым мин,

Бабайдан да качтым мин.

Синнән дә качам, тиен.

ӘКИЯТ ШУЛАЙ ДӘВАМ ИТӘ ...

Төлке

· бик матур җырлыйсың, кабартма. Якынрак килеп җырла әле (кабартманы эләктереп,  кереп китә).

КЫШ БАБАЙ:   Рәхмәт сезгә , балалар. Бик рәхәтләнеп кунак булдым мин сездә. Ә хәзер бүләкләремне тапшырыйм да, юлга кузгалыйм. Мине башка балаларда көтәләрдер.(Кыш бабай бүләкләрен тарата, аны озатып калабыз).
· сау бул бабакай, киләсе очрашуларга кадәр. Әйдәгез, балалар, бәйрәмебезгә килгән кунаклар, без кыш бабайны озатып калыйк.

(Төркемгә чыгу.)

